
ÁVIISADIEĐÁHUS

ALMMUHUVVO 24.8.2005 diib 14.00

Sámiráđđi lea hirpmástuvvan Meahcceráđđehusa mearrádusas álggáhit ođđasis vuovdečuollamiid sámebálgosiidda deahálaš guohtuneatnamiin. Ráđđedallamat daid guovlluid geavahusas nohke bohtosiid haga dan maŋŋá go Meahcceráđđehus ovttabealgit geassádii ságastallamiin geassemánu álggus (10.6.2005). Stáhta dahje Meahcceráđđehusa vuovdečuollamat dehálaš sámiid árbevirolaš guohtuneatnamiin uhkidit duššadit olles sámekultuvrra. Jus čuollamat joatkášuvvet dego maŋemuš jahkeloguid áigge, lea dálá sohkabuolva maŋemuš, mii bargá bohccuiguin árbevirolaš vuogi mielde. Sámiráđđi jearrá Suoma dásseválddi presidentas Tarja Halosis ja stáhtaministtar Matti Vanhasis, leago dát dat Suoma stáhta ovdamearkkalaš álgoálbmotpolitihkka, maid Suopma rápmo riikkaidgaskaš forumiin. Almmolašvuhtii ráhkaduvvo govva ealáhusaid gaskasaš riidduin. Praktihkas goitge dat sámit, geat ásset kriisaguovllus, ellet joatkeaš uhkádusaid atmosfearas ja sii gártet oaidnit ahte sin boazodoallu juohke beaivve rievdá garra čuollamiid geažil.

Boazodoliin ii leat doarjjan nana fágasearvi, mii bealušta sin rivttiid. Dán sivas sápmelaš boazodoallit leat okto bealušteamen iežaset ealáhusa beroštumiid. Sámiráđđi lea fuolastuvvan das mo ovttaskas sámi boazodoallit leat steampalaston mediain ja báikkálaš servodaga. Eandalit guovllu nuoraide ja mánáide dát stigmatiseren sáhttá vaikkuhit nu, ahte iežaset kultuvrra hilgojuvvo. Sámiráđđi čuožžuha buot oassebeliid bargat dan ovdii ahte dát olbmuid heajošeapmi nogašii.

Sámiid eatnamat orrot leamen friidja guovlu, maid buohkat vigget ávkkástallat ovdalgo dat máhcahuvvo rievttes oamasteaddjái. Sámit leat fámuheamit gáhttet ja ovddidit iežaset kultuvrra nu guhká go dan ávnnaslaš vuođđu ja mearridanváldi lea earáid hálddus. Go vuovdi duššaduvvo, duššá seammas maiddái oassi sámiid kultuvrras ja čálekeahttes historjjás. Sámiid ruovttuguovllus ii leat doarvái dutkojuvvon ja váldon vuhtii vuvddiid biologalaš, kultuvrralaš iige vuoiŋŋalaš mearkašupmi sámiide. Suoma stáhta roggá iežas linjjáhis vuovdepolitihkarin oppa áigge eatnama árbevirolaš, juo dál sakka cuvkejuvvon, sápmelaš eallinvuogi vuolde.

Sámiráđđi bovde sápmelaš organisašuvnnaid- ja doaibmiid koališuvdnii, mii doarju Anára sápmelaš boazodoalliid gáibádusaid.

